
YSGOLORIAETH CYMDEITHAS DDRAMA GYMRAEG ABERTAWE 2025
-GERAINT DAVIES

At enillydd yw.........

Gwydion ap Hedd o Gaerdydd. Fe sydd wedi ennill
Ysgoloriaeth Cymdeithas Drama Gymraeg Abertawe
2025.

Mae Gwydion eisoes wedi magu profiad eang mewn
sawl agwedd o fyd y ddrama - actio, cyfarwyddo,
sgwennu a hyd yn oed sgriptio ar gyfer gemau
rhyngweithiol, heb sén am gerddoriaeth ‘'soul
Cymraeg.

Tipyn o CV'n barod felly. Ond y cam nesa’ yw dilyn
cwrs dwy flynedd MFA (Meistr Celfyddyd Gain) Actio
Proffesiynol yn ysgol ddrama nodedig LAMDA. Maen
bleser gan y Gymdeithas ei gefnogin ariannol wrth
gynnig ysgoloriaeth gwerth £2500.

CYMDEITHAS GYMRAEG TREFORYS
GYRFA DDIDDOROL MAIR THOMAS
-GARETH RICHARDS

Maoe pawb yn ‘napod Mair ... ac roedd noson y
Gymdeithas, ddiwedd Medi, yn gyfle i gael ei holl
hanes. Mewn cyfweliad cartrefol, gyda David Gwyn
John yn holi, cawsom wybod am ei magwraeth yn
Nhrebannws, ei haddysg ym Mhontardawe, lle chafodd
gyfle i berfformio yn Eisteddfodau cynnar yr Urdd. Bu
criw o ferched, yn cynnwys Mair a Sian Phillips, yn
cystadlu yn y Gan Actol, “y Medelwyr” o dan arweiniad
Agnes Thomas, yr athrawes bioleg. Bur daith i Gorwen
yr haf hwnnw, yn 1946, yn gofiadwy iawn ac maen
ddyledus ir athrawon, yn ei mysg yr enwog Eic Davies,
a ddylanwadodd ar gymaint o ieuenctid y fro yn vy
cyfnod hwnnw.

Dechreuodd ei gyrfa gyflogedig yng ngwaith ‘steel
Gilbertons a Richard Thomas o Baldwin yn
ddiweddarach, ac yna Histon Overalls’ ym Mynachlog
Nedd. Mwynhaodd y gwmniaeth braf, llawn sbort gydai
chyd weithwyr yn fawr iawn. Un a alwai yn y Swyddfa
yn y gwaith ‘steel ym Mhontardawe oedd Abiah
Roderick, y bardd o Glydach. | gofio amdano
darllenodd Nest Davies, yr Alltwen, y gerdd Tecel yn
nhafodiaith hyfryd y cwm.

Ni fu bywyd yn hawdd i Mair. Collodd ei gWwr Trevor yn
ddyn ifanc gan adoel dau o blant, Gareth a Judith,
disgyblion gyda'r cyntaf yn Lon-las. Ail briododd & Rhys
Thomas yn 1974 a magu dau o fechgyn Andrew a
Stephen yn ychwanegol.

Bu Mair yn deyrngar i nifer o gapelir Cwm: Tabernacl
Pontardawe, Carmel a Tabernacl Treforys ynghyd &
Merched y Wawr a Chymdeithas Gymraeg Treforys o'
Cylch. Mwynhaodd actio, ers ei dyddiau ysgol, a bun
perfformio ar lwyfan y Gwyn Hall, Castell-nedd. Mae
nifer ohonom yn ei chofio, yn Set Fawr y Tabernacl, yn
serennu yn nrama Teg Oleuni’ - hanes Griffith John, y
cenhadwr.

Mae gan Mair hiwmor iach a braf oedd caoel cyd-
chwerthin & hi wrth iddi ddwyn i gof ei bywyd llawn a
hir.

Diolch i David Gwyn John am yr holi, a Matthew
Jenkins am ei waith technegol yn dangos lluniaur
gorffennol o Mair ynghyd &'r cyfweliad arbennig rhwng
Eurig Davies a Sian Phillips, yr actores, am ei dyddiau
cynnar ar yr Alltwen. Bu'n noson i'w chofio.

Llun y ddawns: Mair a’i chyd-ddisgyblion yn
perfformio’r gén actol “Y Medelwyr” yn
Eisteddfod yr Urdd, Corwen, 1946.



















